
FODHLÍTHE UM PÁIRCEÁIL SRÁIDE ÍOC & TAISPEÁIN
(LEASÚ Uimh. 2) 2008
Halla na Cathrach,

Bóthar an Choláiste,

Gaillimh
FODHLÍTHE CHOMHAIRLE CATHRACH NA GAILLIMHE UM PÁIRCEÁIL SRÁIDE ÍOC & TAISPEÁIN
(LEASÚ Uimh. 2) 2008
I bhfeidhmiú na gcumhachtaí a thugtar dóibh ag Ailt 4(2) agus 36 faoi seach den Acht um Thrácht ar Bhóithre, 1994, (Uimh. 7 de 1994), leis seo, déanann Comhairle Cathrach na Gaillimhe na Fodhlíthe seo a leanas i ndáil le smachtú agus rialú páirceála feithiclí i limistéar riaracháin Chathair na Gaillimhe.

CUID I

Réamhráiteach agus ginearálta
1.
Féadfar Fodhlíthe Chomhairle Cathrach na Gaillimhe um Páirceáil Sráide Íoc agus Taispeáin (Leasú Uimh. 2) 2008 a ghairm de na fodhlíthe seo.




2.
Tiocfaidh na fodhlíthe seo i bhfeidhm an 17u   lá de Aibreán  2008.














3.
Beidh na fodhlíthe seo i bhfeidhm sna limistéir arb ionann iad agus limistéar riaracháin Chathair na Gaillimhe.




4.
Aisghairtear leis seo fodhlí 25(1), (2) agus (3) d’Fhodhlíthe Chomhairle Cathrach na Gaillimhe um Páirceáil Sráide Íoc & Taispeáin 2004 agus cuirtear Fodhlíthe Chomhairle Cathrach na Gaillimhe um Páirceáil Sráide Íoc & Taispeáin (Leasú Uimh. 2) 2008 ina n-ionad.



CUID II

Réamhráiteach agus ginearálta
  5.  (1)   Sna Fodhlíthe seo:

                                                                       Ciallaíonn “cúramóir” duine atá ag soláthar cúraim do Chónaitheoir a bhfuil cúram leanúnach laethúil de dhíth air nó uirthi de dheasca tinneas leannánta.


Ciallaíonn “Cead Páirceála Cúramóra” cáipéis eisithe ag an gComhairle Cathrach a chomhlíonann críoch Fhodhlí Uimh. 25 agus a chuimsíonn sonraí sonraithe in Alt 25(1) go 25(9) de na Fodhlíthe seo.

Gan feidhm a bheith ag Fodhlíthe áirithe de na Fodhlíthe seo ar Cheadanna Páirceála Cúramóra
2 25.(1)
Ní bheidh feidhm ag Fodhlíthe 5 go 17 d’Fhodhlíthe Chomhairle Cathrach na Gaillimhe um Páirceáil Sráide Íoc & Taispeáin 2004 ar pháirceáil feithicle in áit páirceála ticéid íoc agus taispeáin nó in áit páirceála diosca má tá Cead Páirceála Cúramóra bailí a bhaineann leis an tsráid/na sráideanna ina bhfuil an áit páirceála ticéid íoc agus taispeáin sin ar taispeáint san fheithicil nuair atá sí páirceáilte mar sin, i gcomhréir le Fodhlí 25(5) de na Fodhlíthe seo.



Critéir cháilithe do Chead Páirceála Cúramóra             

  (2)
(1) Féadfaidh an Chomhairle Cathrach Cead Páirceála Cúramóra a eisiúint le bheith úsáidte ag Cúramóir Cónaitheora a bhfuil a ghnátháit nó a gnátháit chónaithe suite i limistéar páirceála ticéid íoc agus taispeáin agus a bhfuil cúram leanúnach laethúil de dhíth air nó uirthi de dheasca tinneas leannánta.

(2)  Eiseofar Cead Páirceála Cúramóra do chónaitheoir cáilithe ar bhonn bliantúil, faoi réir cruthúnas cónaithe agus dearbhú scríofa ó dhochtúir an chónaitheora a bheith curtha ar fáil, dearbhú a mhaíonn go bhfuil cúram leanúnach laethúil de dhíth ar an gcónaitheoir de dheasca tinneas leannánta.







Sonraí Cead Páirceála Cúramóra
  (3)
Beidh na sonraí seo a leanas ar Chead Páirceála Cúramóra:

(1) na focail Comhairle Cathrach na Gaillimhe; 

   agus

       (2) an tsráid nó na sráideanna lena mbaineann sé;  

         agus

       (3) an dáta éaga; agus

       (4) Uimhir an chead páirceála cúramóra

       (5) síniú Fostaí Údaraithe. 



Cead feithicil a pháirceáil ina bhfuil Cead Páirceála Cúramóra ar taispeáint
  (4)
Trí Chead Páirceála Cúramóra bailí a chur ar taispeáint, i gcomhréir le Fodhlí 25( 5) de na Fodhlíthe seo, i bhfeithicil atá páirceáilte in áit páirceála ticéid íoc agus taispeáin, le linn cúram a bheith á thabhairt don chónaitheoir ar tugadh an Cead Páirceála Cúramóra dó nó di, beidh sé de chead ag Cúramóir a fheithicil nó a feithicil a pháirceáil gan teorainn ama in áit páirceála ticéid íoc agus taispeáin ar an tsráid nó ar na sráideanna lena mbaineann an Cead Páirceála Cúramóra.
    



Cead Páirceála Cúramóra bailí a chur ar taispeáint


  (5)
Cuirfear Cead Páirceála Cúramóra bailí ar taispeáint laistigh d’fheithicil an chúramóra i leith an chónaitheora cáilithe ar eisíodh an cead, ar bhealach inar féidir na sonraí air a léamh go héasca ón taobh amuigh den fheithicil.  

Cead Páirceála Cúramóra a Eisiúint
 (6)   
Eiseoidh an Chomhairle Cathrach Cead Páirceála Cúramóra i ndáil le páirceáil feithicle in áit páirceála ticéid íoc agus taispeáin i limistéar feidhmeach an údaráis áitiúil sin. 

Beidh Cead Páirceála Cúramóra bailí ar feadh tréimhse aon bhliain ón dáta eisithe.  Ní fhéadfar níos mó ná 2 chead a eisiúint do Chónaitheoir cáilitheach.   Beidh táille €10.00 in aghaidh an Chónaitheora cháilithigh i gceist d’eisiúint Cead(anna) Páirceála Cúramóra.

Eiseoidh an Chomhairle Cathrach Cead Páirceála Cúramóra do Chónaitheoir a bhfuil cúram de dhíth air nó uirthi i gcomhréir le Fodhlí 25 (2) de na Fodhlíthe seo agus a bhfuil cónaí air nó uirthi in áit suite i limistéar páirceála ticéid íoc agus taispeáin. Eiseofar an Cead Páirceála Cúramóra i leith na sráide ar a bhfuil gnáthchónaí ar an duine a bhfuil cúram de dhíth air nó uirthi agus i leith sráid chóngarach amháin eile, de réir mar a bheidh.  

Féadfaidh an Chomhairle Cathrach Cead Páirceála Cúramóra a úsáid i ndáil le:

gluaisteán,

veain,

feithicil do phaisinéirí (nach bhfuil spás inti do níos mó ná seachtar paisinéir gan an tiománaí san áireamh).



Cur isteach ar Chead Páirceála Cúramóra
  (7)
Nuair a pháirceáiltear feithicil in áit páirceála ticéid íoc agus taispeáin nó in áit páirceála diosca, ní chuirfidh aon duine isteach ar Chead Páirceála Cúramóra atá ar taispeáint san fheithicil.



Tabhairt ar ais agus aistriú Cead Páirceála Cúramóra
  (8)
I gcás go stopann an cónaitheoir ar eisíodh an Cead Páirceála Cúramóra dó nó di de bheith ina chónaí nó ina cónaí ag an seoladh sonraithe le linn na tréimhse a mbaineann an cead léi, tabharfaidh sé nó sí an cead ar ais don Chomhairle Cathrach láithreach. Ní féidir an Cead Páirceála Cúramóra a aistriú.



Cion
  (9)
(1)   Is cion ag cónaitheoir é: 

(a) Cead Páirceála Cúramóra a dhíol nó fáil réidh leis ar bhealach eile.

(b) Má bhaintear mí-úsáid as Cead Páirceála Cúramóra cealófar agus/nó aistarraingeofar an Cead Páirceála Cúramóra.

(2)      Is cion é Cead Páirceála Cúramóra neamhbhailí 

          a chur ar taispeáint.       



Arna dhéanamh agus arna ghlacadh faoi Chomhshéala 
             Chomhairle Cathrach na Gaillimhe an

           17u        lá de Aibreán  2008

I LÁTHAIR nuair a greamaíodh Comhshéala 
Chomhairle Cathrach na Gaillimhe de seo.

____________________________________

SÍNITHEOIR AINMNITHE 
Chomhairle Cathrach na Gaillimhe

